
Umumiy baholash

2025 yilning birinchi yarmi uchun moliyaviy barqarorlik bo’yicha Sharhga (keyingi o'rinlarda - sharh) 
muvofiq, makromoliyaviy sharoitlar yengillashgani qayd etilgan.
Xususan, O‘zbekistonda moliyaviy sharoitlarning yengillashishiga ichki valyuta bozoridagi, bank 
sektoridagi va makroiqtisodiy muhitdagi ijobiy o‘zgarishlar  ta’sir  ko‘rsatdi.

2025-yil 1-iyul  holatigaAsosiy moliyaviy ko‘rsatkichlar (2025-yil I-yarim yillik)

‘

YaIM o‘sish

Inflyatsiya

Muammoli kreditlar ulushi (NPL)

Regulyativ kapitalning monandlilik koeffitsiyenti (CAR)

Likvidlilikni qoplash me’yori koeffitsiyenti (LCR)

Sof barqaror moliyalashtirish me’yori koeffitsiyenti (NSFR)

Aktivlar rentabelligi (ROA)

Kapital rentabelligi (ROE)

Aholini qarzga xizmat ko’rsatishning daromadga nisbati (DSTI)

Makromoliyaviy sharoitlar ma’lum darajada yengillashdi: xalqaro bozorlarda foiz stavkalari 
pasaydi.
Bu holat O‘zbekiston uchun o‘rtacha iqtisodiy o‘sishni ta’minlash va moliya bozorlariga tashqi 
bosimni kamaytirish uchun qulay zamin yaratmoqda.
Shu bilan birga, jahon miqyosidagi noaniqlik darajasi yuqoriligicha qolmoqda, ayniqsa savdo 
siyosati sohasida.

Oʻzbekiston bank sektori tobora mustahkamlanib bormoqda: kapital miqdori regulyator 
talablaridan yuqori, muammoli kreditlar ulushi past darajada, likvidlilik koeffitsiyentlari 
esa oʻsish jarayonida.
Kreditni depozitga nisbatining pasayishi moliyalashtirish bosimini yengillashtiradi. Bu 
esa tadbirkorlik subyektlarini yanada barqaror moliyalashtirishni qoʻllab-quvvatlaydi.
Bank tizimining likvidlilik xavflariga nisbatan bardoshliligi mustahkamlanmoqda, jami 
aktivlar tarkibida yuqori likvidli aktivlarning ulushi esa ijobiy dinamikani namoyon 
qilmoqda.
Bank tizimidagi moliyaviy stress darajasi esa pastligicha qolmoqda.

Ko‘chmas mulk bozori

Koʻchmas mulk bozorida taklif hajmining oʻsishi va spekulyativ talabning pasayishi natijasida bozor 
narxi bilan fundamental qiymat orasidagi tafovut qisqardi.
Ipoteka krediti standartlari ma’lum darajada yengillashdi, mehnatga layoqatli aholi orasida ipoteka 
kreditiga ega boʻlgan qarzdorlar soni ortdi.
Aholining uy-joy sotib olish qobiliyati pasayishdan toʻxtadi.
Uy-joy narxlari aholi jon boshiga toʻgʻri keladigan yalpi ichki mahsulot (YaIM) koʻrsatkichiga 
nisbatan pasayish tendensiyasini koʻrsatdi.



Uy xo‘jaliklari
 
Aholining qarz yuki darajasi pasaydi va moliyaviy tizim
uchun xavfsiz hisoblanadigan darajada saqlanib
qolmoqda. Bunda, qarz yukining eng yuqori darajasini
belgilaydigan DSTI cheklovining qat’iylashuvi muhim
ahamiyatga ega boʻldi.
Ipoteka kreditlarining faol oʻsishi barqaror toʻlov
intizomi bilan uygʻunlashmoqda.
Mikroqarzlar bozori faol rivojlanishda davom etmoqda.
Shu bilan birga, ushbu kreditlarning yuqori oʻsish 
sur’atlari kuzatilgan sharoitda kredit sifati yomonlashishi 
qoʻshimcha monitoring talab etmoqda.
Shuningdek, bir nechta amaldagi mikroqarz 
shartnomasiga ega qarzdorlar soni ham ortib bormoqda.

Makroprudensial siyosat

Makroprudensial siyosat preventiv, ya’ni 
oldindan ta’sir  koʻrsatish xususiyatiga ega 
boʻlib, siyosat vositalari doimiy ravishda 
takomillashtirib borilmoqda. Bunda, asosiy 
e’tibor xatarlarni erta aniqlashga qaratilgan.
Tahliliy jarayonlarda xatarlarni va ularning 
ta’sirini baholash uchun modellar hamda makro 
stress-testlar qoʻllanilmoqda.
Shu bilan birga, kapital monandligiga 
qoʻyiladigan talablar takomillashtirilib, yuzaga 
kelishi mumkin boʻlgan davriy tizimli 
xatarlarning salbiy ta’sirini yumshatish va 
banklarning toʻlov qobiliyatini oshirishga 
xizmat qiluvchi kapital buferlari joriy
etilmoqda.

Yangi tahlil yo‘nalishlari

2025-yildagi ushbu sharhda ilk bor kreditlar boʻyicha 
defolt ehtimoli, tizimli shartli
talablar tahlili va xatarlar sharoitida iqtisodiy oʻsish 
modellari boʻyicha tahlillar amalga oshirildi.
Kreditlar boʻyicha defolt ehtimoli kreditlarning qarz 
oluvchilar tomonidan qaytarilmaslik ehtimolini ifodalaydi 
hamda banklarda yuzaga kelishi mumkin boʻlgan kredit 
yoʻqotishlarini baholashda qoʻllaniladi.
Tizimli shartli talablar tahlili banklarning defolt ehtimoli, 
kutilayotgan yoʻqotishlar va bank tizimining umumiy 
zaifligini baholash imkonini beradi.
Xatarlar sharoitida iqtisodiy oʻsish modeli esa joriy 
makroiqtisodiy sharoitlarning kelgusi davrdagi real YaIM 
oʻsish sur’atlariga ta’sirini baholash uchun ishlatiladi.

Asosiy xulosa

2025-yilning birinchi yarim yilligida Oʻzbekistonning 
moliyaviy holati barqarorlik va moslashuvchanlik 
orasidagi muvozanatni namoyon etdi. Bu esa, 
iqtisodiyotning ishonchli va barqaror rivojlanishini 
ta’minlovchi muhim omil hisoblanadi.

